
542015/7/6 ژمارە )1033( 

ری
ونە
ه

)رووەو چیا، بەرەو شۆڕش(
ئەو ساتانەی ناسڕێنەوە

ئەحمەد سالار
مانگانە بۆ گوڵان دەینووسێت

كاك ئەوڵڵا كوڕی كۆن بوو، لە سەدان چڵپاوی دابوو، كەچی قولـەپێشی تەڕ نەببوو. كوڕی 
گەڕەك بوو، هەمیشە بەرگی كوردی ئەپۆشی و پشتێنێكی گەورەی ئەبەست و توند 
شەتەكی ئەدا، س������ەروگوێلاك و بەژنێكی تەواو پیاوانەی هەبوو، كوردپەروەرێكی 

عەیار بیست و چوار، بە كورتییەكەی كوردێكی بێ غەڵ و خەوش.
كاك ئەوڵا هەر لە س������ەرەتاكانی شۆڕشەوە پێش������مەرگە بووە و تاك و تەرا لە 

هاوسەنگەرەكانی مابوون، زۆربەیان شەهید بووبوون.
كاك ئەوڵڵا بێ حەد كوژراوی خواردنی خۆش و بەتام بوو، ئەگەر ناوی هەر 
خواردنێكیش������ت ببردایە، یەكسەر پێی ئەوتی: كێ بە چاكی لێیئەنێ؟ یان كام 
چێش������تكەر و چێشتخانەیە نەك هەر لە شاری سلێمانی، بگرە لە سەرانسەری 
كوردس������تان و تەنانەت عێراقیش������دا، بۆ خۆی ) ئەنس������كلۆپیدیا(یەكی هەرە 
فراوانی جیهانی نەوس و خواردن بوو، هەر شوێنێكت ناو ببردایە، دەستبەجێ 
هاوچێشتخانەكەی پێی ئەگوتی. كاك ئەوڵڵا ماوەیەك بوو خواردنی گۆشتی 

كاوڕ لە سەری دابوو، سەر زمان و بن زمانی هەر گۆشتی كاوڕ بوو.
جاروبار كە لێرە و لەوێ بە یەكدی ئەگەیش������تین، ئەیوت: خاڵە سالار كەی 

دووكەڵێ بكەین؟ مەبەستی لە گۆشت برژاندن بوو.
: كاك ئەوڵڵا گیان، لێرەوە دووكەڵ كردن؟! ناكرێ، گوناهە بۆن و بەرامەی 

بەسەر ئەو خەڵكەدا ئەڕوا، ئەوە لێرە نابێ.
دیارە ماوەیەك بەو بیانووە خڵافانم. 

رۆژێكیان لە كاتی چێشتهەنگاوا بوو، پەیدا بوو، خێرا پەلیم گرت و وتم: بە 
خودا دڵم ناشكێنی، ئەمڕۆ پێكەوە قاوەڵتی ئەكەین.

دیار بوو برسێتی زیفی لێ سەندبوو، بەبێ چەند و چوون كردم بە چێشتخانەیەكی 
پێنجوین-دا، داوای تێگوش������ین و دەوری برنجم بۆ كرد، ئیتر زمانی لەسەر بابەتی 
برنج پژا و كرایەوە: لە سلێمانی ئەگەر جاروبار خۆت پیادا كردبێ، ئەوە لە خوار 
بازاڕی )ئەس������حابە س������پی(یەوە بازاڕی )حاجی محەمەدی سەڵتە( هەیە كە 
چوویتە ناوەوە لە گۆش������ەیەكا چێشتخانەی )وەستا دەروێش( هەیە، خواردن 
بە دەس������تاوە، ئەو برنجەی ئەو لێی ئەنێ، قەس������تە دەست و پەنجەی پێوە 
بخۆی. ئیتر لەگەڵ هەر پارو گلانێكا چێش������تكەر و چێشتخانەیەكی بە 
س������ەر ئەكردەوە، تەنانەت ئەوانەش كە بەر لە لەدایكبوونی ئەو بوون وەك 

چێشتخانەی )حاجی مستەفای چێشتكەر...( .
پاش نانخ������واردن چووین������ە چایخانەكەی ئەو بەرەو، س������ەروو 
دیژلەمەمان هەڵدا، بەر لە هەس������تان و بە رێككەوتنەكەمان بەرەو 
گەراجی جێبەكان، وتم: كاك ئەوڵڵا ئەو پرۆژەی كاوڕخواردنەتان 
لە كەللەی منیش������ی یاوە، بەڵام ئەو برژاندنە ناكرێ. یەكسەری 
هەڵیدایە: كاكە برا نەچووە، بچێ، خوا دایناوە كاوڕ و تێگوشین 

)تشریب( ئەوە من و تۆ، ئەوە جەعفەر و حەمە....

: زۆر چاكە، خوا یار بێ لەم شەوانەدا ئەیخۆین.
رەنگ و رووی كرایەوە: هەر ئەڵێی لە دڵی مندای، بە گۆڕی 
جوانەمەرگ، ئەوە برادەرێكم راس������پاردووە لە ش������ار بچێتە لای 
)حاجی عارف برنووتی( و داو و دەرمانی تایبەتیم بۆ بێنێ، خۆم 
هەمووی وەكو گوڵ ئامادە ئەكەم، ئێی كاكە دە تۆ دوو قس������ەی 
ئ������اوا ماقووڵم بۆ بكە، ئینجا بزانە برای خۆت چ تێگوش������ینێ 
لێئەنێ، بە سەری خاڵە ئەو ش������ەو ئەیكەینە گوڵمەز گوڵمەزێ 

سەگ ساحێبی خۆی نەناسێتەوە.
گەیشتینە )بناوە س������ووتە( لەبەر باسی كاوڕ و گوڵمەزەكەی 
كاك ئەوڵڵا، حاش������ا ئەگەر زانیبێتم چۆن گەیش������تووینەتەوە، وا 
بینی ب������ەو بۆنەیەوە گرتبوو، دەرفەت������ی چاوتروكانێكی نەئەدا، 
لە خۆش������یانا هەموو لەش������ی پێئەكەنی و زەقێ گرتبووی، كورد 

واتەنی )ئەڵێی كچە جافی بۆ دابەزیوە.(
بەر لە جیابوونەوە دەس������تم كرد بە باخەڵم������ا: كاكە ئەوڵڵا من 

چەندم بەرئەكەوێ بێنمە خزمەتت؟
: ناچاری تۆ پەلەت نەبێ، با لەو برادەرانەش وەربگرم.

جارێكی تریش كەوتەوە س������ەر باس������ی كاوڕ و چەند گۆشتت 
بۆ تەندروس������تی پێویس������تە: كاكە تووشی ش������ەوكوێری ئەبیت، 

خوانەخواستە شەوانە ئەبێ وەك )حافز قورئان( دەستمان بگرن.
دوو رۆژی نەبرد، كاك ئەوڵڵام پێگەیش������ت، لە خۆشیانا ئازای 

ئەندامی لەشی پێئەكەنی.
: خێرە وا دڵخۆشی؟ دیارە مژدە و مزگێنیت پێیە؟

:بە س������ەری تۆ لەو لا )هەرگینە(ـەوە، كاوڕێكم كڕیوە، حەوت 
ك������وڕ ئەهێنێ، ئەوە تۆزێكی تر س������ەری ئەب������ڕم، خوا یار بێ 
ئەمش������ەو لوولی ئەدەین. تو س������ەری خۆت سەری سەعات سێ 

وەرە، برادەرانیش لەوێ ئەبن، هەموو شتێ ئامادەیە.
: ئەی ئەو شتەی بن هەنگڵت چییە؟

: ب������رام ئەوە چووم، كولێرەی ئەس������مەرم پەیا كردووە، ئەوە هەر 
خوا دایناوە بۆ تێگوش������ین، بە پرتا و رابورد و بەڵام گیرفانەكانی 
ئەهاتن و ئەچوون و خڕەیان لێئەهات، پاش������ان زانیم ئەوە لیمۆی 

بەسرە بووە كڕیویەتی.
لەكاتی خۆیدا بە تەنی������ا چوومە هۆدە و هەیوانە پەرپوتەكەی 
كاك ئەوڵا��ڵ���، نەموێرا كەس لەگەڵ خۆم ب������ەرم، چونكە هەزار 
س������وێند و قورئان������ی دابووم نە بە كەس بڵێ������م و نە كەس لەگەڵ 

خۆما بەرم.
كاتێكم زانی كاك ئەوڵڵام لێ بووە قەسابباش������ی مەملەكەت لە 
چاو ترووكانێكا س������ەری بڕی و كەوت������ە فووتێكردنی بۆ ئەوەی 
كەوڵی بكات، هەر ئەتگوت بە س������ەلاقی لەدایكبووە، گوپەكانی 
ئەتگوت مووش������ەدەمەی بەر كوورەی ئاس������نگەرن، سوور سوور 
ببوون������ەوە، ئەوەندەی ت������ر زەقببوون، تەواو دەرپۆقیبوون، ئەوس������ا 
كاوڕە سپیكراوەكەی بە گورگەی هەیوانەكەدا هەڵواسی و كەوتە 
پارچەپارچەكردنی، لەگەڵ هەر پارچەیەكا پێناس������ەیەكی ئەكرد 

و ئەیگوت بۆ چ خۆراكێ خۆش������ە، نازانم لە كوێ ئەو تەشت و 
س������ینی و پڵاوپاڵێو و مەنجەڵە مسە گەورەیەی پەیدا كردبوو كە 

جێگای ربەیە برنجی تیادا ئەبوویەوە.
چ دووگ و چەوری هەبوو، نایە مەنجەڵەوە، ئەوس������ا پارچە 
پارچە بە دڵ و گیان گۆش������تەكەی تیادا داچاند، سێپایەیەكی 
بە سێ بەردی گەورە درووستكرد و داری لە بن نا و وتی: ئەو 
دار بەڕووانە تەڕن و بە كەڵك نایەن، ئەمە لەو خانووە داڕووخاوەم 
هێنابوو، بۆ ئ������ەم بەزمە، خوا لێمان تێكن������ەدات توورەكەی داو 
و دەرمان������ی هێنا و جوان جوان پێوەی كرد، لەگەڵ دوو مش������ت 

لیمۆی بەسرە و شیرازی، ئاگری جۆش و تاوی سەند.
: كاك ئەوڵڵا ئاوی تێناكەی؟

: حەیف������ت نەكرد، هەر بە ئاوی شش������تنەوەی خ������ۆی بەتام 
بێت. ئیتر فەرم������ووی ژوورەوەی لێكردین و لە خۆش������یانا دوو 
س������ێ چەقەنەی لێدا، هەر یەكیان هێندەی بڕنەوێكی سەرتۆپ 
زرمەی لێوە ئەهات. دیار بوو بیرۆكەی نوێ بە كەللەیا گوزەری 
ئەك������رد: ئەرێ كوڕینە ئەڵێن چی، ئەگ������ەر قبووڵییەكی تەڕ و 
پڕی لەگەڵ ڵێنێین، ئەو توورەكەیەی هەڵمواسیوە كەمێك برنجی 
بان������ی خێڵانە ب������ۆم هاتووە و لەتكە نۆك������ی عەجەمی تێكراوە، 

قبووڵییەكی دەنك دانەر دانەری لێ دەرئەچێ؟
: بابە ئەو هەموو گۆشتە هەیە ئەوەیان زیادە.

كاك ئەوڵڵا لە سەر دەستووری عەشایەری هەرچەندە بە تەمەن 
ل������ە هەر چوارم������ان گەورەتر بوو، بەڵام لە خ������وار هەموومانەوە 

دانیشتبوو.
دانیش������تنەكە بەزم و رەزم و قسەی خۆش و جاروبارە بە مقام و 
بەستە كۆنەكانی ش������ار، لەپڕا كاك ئەوڵڵا ئەچووە هەیوانەكە و 
س������ەردانی خواردنەكەی ئەكرد و كۆڕی گەرم ئەكردەوە، كاتمان 
درەنگ ك������رد و ب������ۆن و بەرامەی كاوڕ، كۆڵانەكە و گش������ت 

ئاواییەكەی پڕ كردبوو.
: ئەرێ كوڕینە كاتی خۆیەتی بە خوا ئەزانم تەواو برس������یتان 

بووە، نەچم خواردنەكە تێكەم؟
: ئەی بۆ نا؟ هەتا كەی رەحمەت لە بابت.

كاك ئەوڵڵا هەستا و دەرگاكەی كردەوە هەر ئەوەندە و پەلاماری 
تفەنگە كلاشینكۆفەكەی دا و دەرپەڕییە بەر هەیوانەكە و ریزێكی 
كرد و نەڕەنەڕی ش������ەوەكەی هەژاند، س������ەیری یەكترمان كرد و 

هەریەكەو چەكەكەی بە دەستەوە گرت و رامانكردە دەرێ.
: كاك ئەوڵڵا چی بووە؟

: چۆن چی بووە؟ لەمە پەند زیاتر؟ لەمە خراپتر... كاوڕەكەیان 
بە مەنجەڵەكەوە بردووە. وەڵڵا لەسەر هەر كوتە گۆشتێك پیاوێك 

ئەكوژم.
چەندمان كرد و چەندمان كۆش������ا، س������ارد نەئەبوویەوە، خوێن 

گرتبووی، ئەمان خوێن..
: چی بكەین؟ چارە نییە... بەهەر حاڵ خۆ كولێرەكانیش������یان 

نەبردووە؟
: كاش������كای خۆش������میان ببردای������ە، مامۆس������تا نافەرمووی 
كولێرەكانیش������یان بۆ بەرم، وەرە مێشكت نەتەقێ، ناچار بیت لە 

كاوڕ خواردنەوە بێیتە سەر كولێرە رەقە كرماندن!
: ئەگەر بچێتە قوولەی قافیش لە دەس������تم دەرباز نابێ، چۆن 
لە ئەو كاوڕەیان كردین.. كاك ئەوڵڵا هەر بە هیوایەوە سەرینایەوە 

و دزەكەی نەبینیەوە.

كاك ئەوڵڵا هەستا و دەرگاكەی 
كردەوە هەر ئەوەندە و پەلاماری 

تفەنگە كلاشینكۆفەكەی دا 
و دەرپەڕییە بەر هەیوانەكە 
و ریزێكی كرد و نەڕەنەڕی 
شەوەكەی هەژاند، سەیری 
یەكترمان كرد و هەریەكەو 

چەكەكەی بە دەستەوە گرت و 
رامانكردە دەرێ

ل������ەو كاتەی كە كەس پێش������بینی نەدەك������رد گۆرانییە 
  »Back It Up« نوێیەك������ەی جنیڤ������ەر لۆپێ������ز
سەركەوتنێكی بەرچاو بەدەست بهێنێت، بەڵام دوور 
لە پێشبینییەكان گۆرانییەكە جگە لە سەركەوتن، 
لەس������ەر تۆڕە كۆمەڵایەتییەكان و بەتایبەتی لە 
ماڵپ������ەڕی یوتیۆب ژمارەیەكی پێوانەییش������ی 

تۆمار كرد.
ئەم گۆرانییە هاوبەش������ەی جنیڤ������ەر و بیتبول 
و برین������س رویال، تەنی������ا دوای یەك هەفتە لە 
پەخش������كردنی، زیاتر ل������ە 11 ملیۆن كەس 
سەیریان كردووە. هەر لەم بارەیەوە هەواداران 
و عاش������قانی جنیڤ������ەر دووپاتیان كردەوە 
كە ئ������ەم گۆرانییە دەبێت������ە یەكێك لە 
باشترین گۆرانییەكانی ساڵی 2015 
و پێش������بینی دەكەن بەربەستی100 

ملیۆن بینەر تێپەڕێنێت.
جنیڤەر لۆپێزی تەمەن 45 س������اڵ 
بە شێوەیەكی س������ەرنجڕاكێش و بە 
ئەنجامدانی سەمایەكی زۆر جوان لە 
كلیپەكەدا دەردەكەوێت، بەمەش دووبارە 
بۆ هەوداران و ركابەرانیشی سەلماندی 
باش������ترین  كە ئێس������تاش یەكێ������ك لە 
ئەس������تێرەكانی  س������ەركەوتووترین  و 
ورووژاندنە ل������ە گۆرانی و فیلمە 
نوێیەكانی������دا، هەرچەندە زۆر لە 
گۆرانیبێ������ژان و ئەكتەران������ی 
دیك������ە هەوڵ������ی زۆریانداوە 
ركابەرایەت������ی بكەن، بەڵام 
س������ەركەوتوو  هیچی������ان 
نەیانتوانیوە  و  نەب������وون 
بن،  زاڵ  بەس������ەریدا 
ئ������ەم گۆرانییەش و 
فیلمی  دوایی������ن 
باشترین بەڵگەیە 
توانای  لەسەر 

جنیڤەر.

جنیڤەر لۆپێز ژمارەیەكی 
پێوانەیی تۆمار دەكات 

ئارنۆڵد بە شێوازێكی دیكە 
دەگەڕێتەوە

ترمیناتۆر یەكێك بوو لەو فیلمانەی كە بووە هۆی درەوشانەوەی 
)ئارنۆڵد ش������وارزنیگەر(ـى ئەس������تێرەی جیهانی سینەما. بەشی 
يەكەمی فیلمەكە بەر لە نزیكەی سی ساڵ پێشكەش كرا، دواتر 
بەش������ی دووەمیشی هات، بەڵام بەهۆی سەرقاڵبوونی ئارنۆڵد بە 
چەن������د كارێكی دیكەی س������ینەماییەوە و دواتر رووكردنە بواری 
سیاسەت و بوونی بە حاكمی ویلایەتی كالیفۆرنیا، ئەو دەرفەتەی 

نەبوو كە بەشێكی دیكەی ئەو زنجیرە فیلمە پێشكەش بكات.
دوای چەندین ساڵ ئێستا بەشێكی دیكەی فیلمەكەی ئامادەیە 
و نمایش������كراوە و ئاڕنۆڵد هەوڵێكی زۆر دەدات كە سەركەوتنێكی 
بەرچاو بەدەس������ت بهێنێت، بۆ ئەم مەبەس������تەش سەردانی چەند 
وڵاتێك������ی كردووە بۆ ئەوەی پروپاگەندەی بۆ بكات. لەو میانەدا 
هەفتەی رابردوو بەش������داریی كرد لە هەفتەی پایس������كل كە لە 
پاریس������ی پایتەختی فەرەنس������ا ئەنجامدرا و لە ش������ەقامەكانی 

دەبینرا.
لەم بارەیەوە ماڵپەڕی )لابازیریان(ی فەرەنسی رایگەیاند: ئارنۆڵد 
زۆر حەز لە لێخوڕینی پایسكل دەكات، بۆیە هەر كاتێك لە ئەوروپا 
بێت، ئ������ەو دەرفەتە دەقۆزێتەوە و زۆرترین 
كاتەكانی بە پایسكل بەسەر دەبات، 
بەتایبەت������ی كاتێك لە فەرەنس������ا 
بە  رابردووش  دەبێت، هەفت������ەی 
یاوەریی خۆشەویستەكەی دوای 
جیابوون������ەوەی لەگ������ەڵ ماریا 
ش������ریڤەری هاوسەری پێشووی 
كە ماوەی 25 ساڵ پێكەوەژیان، 
لەكات������ی لێخوڕینی پایس������كل 

بينرا.

خانمە ئەكتەری هیندی كاترینا كیف رایگەیاند كە هەس������ت 
دەكات لەس������ەر ئاس������تی بۆلی������ۆد س������ەركەوتنی زۆری 

بەدەس������تهێناوە و خاوەن جەماوەرێك������ی زۆرە و هەوڵ 
دەدات سەركەوتنەكانی تەنیا لە بۆلیۆد نەبێت، بۆیە 

بە نیازە لە فیلمێكی جیهانیدا بەشداری بكات.
 Mumbai( بەپێ������ی راپۆرتێكی رۆژنام������ەی
خ������اوەن  كاترین������ای  بەریتان������ی  Mirror(ی 
رەگەزنام������ەی بەریتانیا رەزامەن������دی دەربڕیوە بۆ 
بەش������داریكردن ل������ە فیلمێكی هین������دی - چینی 
هاوبەش بە ناوی )Kung Fu Yoga( شان 
بەشانی ئەس������تێرەی س������ینەمایی جیهانی جاكی 

شان.
بڕیار وای������ە بەم نزیكانە دەس������ت ب������ە وێنەگرتنی 
فیلمەكە بكرێت و تێیدا كاترینا رۆڵی مامۆستایەكی 
هین������دی دەبینێت و جاكی ش������انیش رۆڵی زانایەكی 
شوێنەواری چینی دەبینێت، كاترینا یارمەتیی دەدات 

بۆ دۆزینەوەی چەند گەنجینەیەك كە دەگەڕێتەوە 
بۆ سەردەمی فەرمانڕەوایی پادشا بیمبیسارا 

)544-492 پێش زایین(.
دیك������ەش  س������ەرچاوەیەكی  چەن������د 
رایانگەیاندبوو كە جگ������ە لە كاترینا، 
عام������ر خان -یش ل������ە تیمی فیلمەكە 
بەشدار بێت، بەڵام عامر خان رایگەیاند 
كە س������ەرقاڵی وێنەگرتن������ی فیلمێكی 
دیكەیە، بۆیە ناتوانێت لەم كارەدا بەشدار 
بێت. شایەنی باسە ئەم فیلمە لە ئەنجامی 
یاداش������تنامەیەكی لێكتێگەیشتنی نێوان 
چین و هیندس������تانە كە لە ساڵی 2014 

مۆر كراوە.

بەشداری دەكەن

لیمۆ هەورامی:

سەرەڕای ئاستەنگەكان بڕیارم 
داوە لە گۆرانیوتن بەردەوام بم

• زۆر جار لێرەو لەوێ گوێبیس������تی ئەوە دەبین كە هونەری 
هەورامانی شێوێندراوە، لەوبارەیە رات چییە؟

- س������ەرەتا حەز دەكەم پێتان بڵێم كە هونەر پێویستە لە شوێنی 
راستەقینەی خۆیدا بێت، بۆ ئەوەی هونەر لەسەر فەرهەنگ 
و كەلتوور و ش������ێوازی خۆی بمێنێت������ەوە. بۆیە دەبینین هەر 
ناوچەیەك تایبەتمەندێتیی خۆی هەیە، بە هەمان ش������ێوە لە 
ناوچ������ەی هەورامانیش هون������ەری گۆرانیوتن تایبەتمەندێتی 
خۆی هەیە، وەك هەموو ناوچەكانی دیكەی كوردس������تان لە 
هەم������ان كاتدا كەوتۆتە ژێر كاریگ������ەری دەرەكی، بەڵام زۆر 
كەس هەن كە هۆكاری تێكدانی هونەری هەورامانن، یەكێك 
ل������ە هۆكارەكان بریتییە لە موزیك، چونكە زۆربەی گۆرانییە 
هەورامیی������ەكان لەس������ەر بەی������ات دەوترێ������ن و زۆر بە كەمی 
شێوازەكەی دەگۆڕن، بەڵام ئێس������تا هاتوون شێوازی دیكەی 
لەگەڵ تێكەڵ دەكەن و من بۆخۆم ئەم كارەم كردووە و پێویستە 
سەرەتا رەخنە لە خۆم بگرم، چونكە حەز دەكەم كە گۆرانییەك 
دەڵێم تەواوی تێكستەكەی هەورامی بێت، نەك تێكەڵ بێت.

• چەند بەرهەمت هەیە؟
- تا ئێس������تا خاوەنی هەش������ت كلیپم و ه������ەوڵ دەدەم هەموو 
گۆرانییەكانم كۆ بكەمەوە، بۆ ئەوەی وەك س������یدییەك بڵاوی 
بكەم������ەوە، هەرچەندە من خۆیش������م تا راددەی������ەك لە هەموو 
گۆرانییەكانم رازی نیم، چونكە چەندین ساڵە لە دوورەوڵات 
دەژیم و كەس������ێكیش نەبووە یارمەتیم بدات، بۆیە هەر ئەوەندە 

دەكرا.
• هەست ناكەی زۆر دواكەوتی لە كاروانی هونەریدا؟

- بەڵێ زۆر زۆریش دواكەوت������م، بەڵام لەبەر چەند هۆكارێك 
نەمتوانی لە تەمەنێكی گونجاودا دەس������ت بەكاری هونەری 
بك������ەم، ئاس������تەنگەكانی ژی������ان و گرفتێك������ی تایبەت كە 
رووبەڕووم بویەوە، پەكی خس������تم لە هەم������وو بوارەكانی ژیان 
و كاریگەرییەكی زۆری لەس������ەر ژیانم هەبوو، هەروەها رێگر 
بوون لەوەی لە تەمەنێكی زوودا دەس������ت بە گۆرانیوتن بكەم، 
جگ������ە لەوەش من لە كەن������ەدا دەژیم و هیچ كەس������ێك نەبوو 
یارمەتیم بدات، نە موزیس������یانی كوردی بەتوانا، نە گرووپی 
موزیكی لێ نییە كە پڕۆفیش������ناڵ بێ������ت، بۆیە ناچار بووم، 
ب������ۆ گۆرانی تۆماركردن بچمە ئەوروپا، ئەمەش خەرجییەكی 

زۆری پێویس������تە، هەروەها كە لە كوردس������تان كلیپم تۆمار كرد، 
نزیكەی دە مانگی بەس������ەرچوو، ئینجا پێیان وتووم كە كلیپەكان 
تێكچوون و پێویستە دووبارە تۆماریان بكەینەوە. بە گشتی 17-
18 هەزار دۆلارم لە پێنج كلیپ خەرج كردووە، كەچی تا ئێستا 

سێ لەو كلیپانە چارەنووسیان دیار نییە.
• لە چ تەمەنێكدا دەستت بە گۆرانیوتن كرد؟

- هەر ل������ە منداڵییەوە حەزم لە گۆران������ی و موزیك بوو، بەڵام 
زۆرم ئاوارەیی بینیوە، سەرەتا هاتمە باشووری كوردستان، دواتر 
ناچار رووم لە توركیا كرد، ئینجا لە كەنەدا گیرسامەوە، لێرەش 
ل������ە رووی هونەرییەوە ژیانم زۆر س������ەخت بوو، چونكە زمانم بە 
تەواوی نەدەزانی، موزیسیان و هونەرمەندی كوردی لێ نەبوو، 
بەم شێوەیە دەركەوتنم دواكەوت و لە نكاوڕا هەستم كرد خەریكە 
پیر دەبم و بەجێ دەمێنم، بۆیە ناچار بڕیارم دا كە دەبێ گۆرانی 
بڵێم و تا چوار گۆرانیم وت، تووش������ی دەیان ئاستەنگ و گرفت 

بوومەتەوە.
• ئەی لە ئامێرە موزیكییەكان چ شارەزاییەكت هەیە؟

- نەخێر، بەو ش������ێوەیە نییە كە شایەنی باسكردن بێت، لە نۆتەدا 
تا راددەیەك باش������م و بە وتەی ئەو موزیسیانانەی كارم لەگەڵدا 
كردوون، كەسیان نەبینیوە لە تەمەنی مندا ئاوا زوو فێرە نۆتەی 

موزیك بێت.
* س������روود و گۆرانییەكانی هەورامی لە باش������وور و رۆژئاوای 

كوردستان چ جیاوازییەكیان هەیە؟
-زۆربەی س������روودەكان حزبە سیاسییەكان دایانناوە و بە دیدگای 
خۆیانەوە كارەكەیان كردووە و بە ئاشكرا رەنگی داوەتەوە، ئەگینا 
لە مەسەلەی زمان و هونەردا هیچ جیاوازییەكیان نییە. من خۆم 
كە هەورامیم بە س������ۆرانیش گۆرانیم وتووە، بەڵام لەبەر ئەوەی 
ئافرەتی گۆرانیبێژی هەورامی كەمە، بۆیە هەورامییەكان داوام 
لێدەكەن تەنیا بە هەورامی گۆرانی بڵێم، هەروەها هەست دەكەم 

قوڕگی من زیاتر بۆ گۆرانیی هەورامی باشترە لە سۆرانی.
* بۆچی كچان������ی هەورامی ژمارەی������ان زۆر كەمە لە بواری 

هونەریدا؟
- ئەوەی راستی بێت، زۆر كچی دەنگخۆش لە هەوراماندا هەن، 
بەڵام بە هۆكاری كۆمەڵایەت������ی و كەمیی ناوەندی ئەكادیمیا 
ل������ە دەڤەرەك������ە وایكردووە، ك������چ لە دەڤ������ەری هەورامان كەمتر 

دەربكەوێت، بەڵام خۆش������بەختانە ناوبەناو هەنگاو و هەوڵ 
هەیە بۆ پڕكردنەوەی ئەو بۆش������اییە هونەرییە لە دەنگی 
ژناندا، من لێ������رەوە داوا لەو كچە هەورامییانە دەكەم كە 
دەنگیان خۆشە، با بێنە نێو بواری هونەری و هەمیشە 

خۆیان بە دابونەریتەوە نەبەستنەوە.
* سەرەڕای دواكەوتنت لە كاری هونەری، پێتوایە 

بتوان������ی جێپەنجەی خۆت لەنێو هونەری كوردیدا 
بكەیتەوە؟

- من لە ماوەی دوو س������اڵدا هەشت گۆرانیم 
وتووە و ب������ە كلیپ تۆمارم كردووە، ئەمە بۆ 
هەر هونەرمەندێكی دیكە كارێكی ئاس������ان 
نیی������ە. بەردەوامي������ش دەبم و دەس������تی لێ 
هەڵناگ������رم. تاكە گرفت ئەگەر بێتە س������ەر 
رێگام و ببێتە ئاس������تەنگ لە بەردەمم، تەنیا 

نەبوونی پارەیە ب������ۆ بەردەوامبوون، چونكە من 
ئاواتم زۆرە و یەكێك لەو ئاواتانە ئەوەیە كە بێمەوە لە 

كوردستان بژیم بۆ ئەوەی نزیك بم لە وڵاتەكەم 
و لە هونەرمەن������دان. هەروەها تەنیا لە 

تۆماركردن������ی چەن������د خولەكێكی 
گۆرانی پێویس������تی بە 1500 تا 
2000 دۆلار هەی������ە، زۆر ح������ەزم 
كردووە گۆرانی )سیاچەمانە( لە 
كەنەدا بڵێم، بەڵام كەسێك نەبووە 
تەنانەت وێنەش������م بۆ بگرێت، 
ئەمانەش هەموویان بەربەستن 
لەسەر رێگام، بۆیە هیوادارم 
بڕەخسێ  بۆ  دەرفەتەم  ئەو 
بگەڕێمەوە  یەكجاری  بە 
ب������ۆ كوردس������تان، وەكو 
دیكە  هونەرمەندان������ی 
ه������اوكاری بكرێم بۆ 
ئ������ەوەی درێ������ژە بە 
كاری هونەری خۆم 

بدەم.

ئەگەرچ������ی دەركەوتنی وەكو پێویس������ت نیی������ە، بەڵام لیمۆ 
هەورام������ی یەكێكە لەو خاتوون������ە گۆرانیبێژەكانی ناوچەی 
هەورامان و توانیویەتی بەس������ەر كۆسپەكانی بەردەمیدا زاڵ 
بێت. ئێس������تا لە وڵاتی كەنەدا نیش������تەجێیە و ماوەی چەند 
ساڵێكە دەستی بەكاری گۆرانیوتن كردووە. تا ئێستا خاوەنى 
ژمارەی������ەك گۆرانییە و هەش������ت كلیپيش������ی بڵاوكردۆتەوە. 
ئەگەرچی وەك خۆی دەڵێ س������ەختیی ژی������ان و دابونەریت 
و چەند هۆكارێكی دیكە وای������ان لێكردووە درەنگ بێتە نێو 
بوارەكەوە، بەڵام خۆشەویس������تیی بۆ هونەر بێ سنوورە، بۆیە 
بەردەوام دەبێت. لە دەرفەتێكدا چەند پرسیارێكمان ئاڕاستەی 

لیمۆ هەورامی كرد كە بەم شێوەیە وەڵامی داینەوە.

• زۆر جار لێرەو لەوێ گوێبیس������تی ئەوە دەبین كە هونەری 
هەورامانی شێوێندراوە، لەوبارەیە رات چییە؟

- س������ەرەتا حەز دەكەم پێتان بڵێم كە هونەر پێویستە لە شوێنی 
راستەقینەی خۆیدا بێت، بۆ ئەوەی هونەر لەسەر فەرهەنگ 
و كەلتوور و ش������ێوازی خۆی بمێنێت������ەوە. بۆیە دەبینین هەر 
ناوچەیەك تایبەتمەندێتیی خۆی هەیە، بە هەمان ش������ێوە لە 
ناوچ������ەی هەورامانیش هون������ەری گۆرانیوتن تایبەتمەندێتی 
خۆی هەیە، وەك هەموو ناوچەكانی دیكەی كوردس������تان لە 
هەم������ان كاتدا كەوتۆتە ژێر كاریگ������ەری دەرەكی، بەڵام زۆر 
كەس هەن كە هۆكاری تێكدانی هونەری هەورامانن، یەكێك 
ل������ە هۆكارەكان بریتییە لە موزیك، چونكە زۆربەی گۆرانییە 
هەورامیی������ەكان لەس������ەر بەی������ات دەوترێ������ن و زۆر بە كەمی 
شێوازەكەی دەگۆڕن، بەڵام ئێس������تا هاتوون شێوازی دیكەی 
لەگەڵ تێكەڵ دەكەن و من بۆخۆم ئەم كارەم كردووە و پێویستە 
سەرەتا رەخنە لە خۆم بگرم، چونكە حەز دەكەم كە گۆرانییەك 
دەڵێم تەواوی تێكستەكەی هەورامی بێت، نەك تێكەڵ بێت.

• چەند بەرهەمت هەیە؟
- تا ئێس������تا خاوەنی هەش������ت كلیپم و ه������ەوڵ دەدەم هەموو 
گۆرانییەكانم كۆ بكەمەوە، بۆ ئەوەی وەك س������یدییەك بڵاوی 
بكەم������ەوە، هەرچەندە من خۆیش������م تا راددەی������ەك لە هەموو 
گۆرانییەكانم رازی نیم، چونكە چەندین ساڵە لە دوورەوڵات 
دەژیم و كەس������ێكیش نەبووە یارمەتیم بدات، بۆیە هەر ئەوەندە 

دەكرا.
• هەست ناكەی زۆر دواكەوتی لە كاروانی هونەریدا؟

- بەڵێ زۆر زۆریش دواكەوت������م، بەڵام لەبەر چەند هۆكارێك 
نەمتوانی لە تەمەنێكی گونجاودا دەس������ت بەكاری هونەری 
بك������ەم، ئاس������تەنگەكانی ژی������ان و گرفتێك������ی تایبەت كە 
رووبەڕووم بویەوە، پەكی خس������تم لە هەم������وو بوارەكانی ژیان 
و كاریگەرییەكی زۆری لەس������ەر ژیانم هەبوو، هەروەها رێگر 
بوون لەوەی لە تەمەنێكی زوودا دەس������ت بە گۆرانیوتن بكەم، 
جگ������ە لەوەش من لە كەن������ەدا دەژیم و هیچ كەس������ێك نەبوو 
یارمەتیم بدات، نە موزیس������یانی كوردی بەتوانا، نە گرووپی 
موزیكی لێ نییە كە پڕۆفیش������ناڵ بێ������ت، بۆیە ناچار بووم، 
ب������ۆ گۆرانی تۆماركردن بچمە ئەوروپا، ئەمەش خەرجییەكی 

زۆری پێویس������تە، هەروەها كە لە كوردس������تان كلیپم تۆمار كرد، 
نزیكەی دە مانگی بەس������ەرچوو، ئینجا پێیان وتووم كە كلیپەكان 
تێكچوون و پێویستە دووبارە تۆماریان بكەینەوە. بە گشتی 17-
18 هەزار دۆلارم لە پێنج كلیپ خەرج كردووە، كەچی تا ئێستا 

سێ لەو كلیپانە چارەنووسیان دیار نییە.
• لە چ تەمەنێكدا دەستت بە گۆرانیوتن كرد؟

- هەر ل������ە منداڵییەوە حەزم لە گۆران������ی و موزیك بوو، بەڵام 
زۆرم ئاوارەیی بینیوە، سەرەتا هاتمە باشووری كوردستان، دواتر 
ناچار رووم لە توركیا كرد، ئینجا لە كەنەدا گیرسامەوە، لێرەش 
ل������ە رووی هونەرییەوە ژیانم زۆر س������ەخت بوو، چونكە زمانم بە 
تەواوی نەدەزانی، موزیسیان و هونەرمەندی كوردی لێ نەبوو، 
بەم شێوەیە دەركەوتنم دواكەوت و لە نكاوڕا هەستم كرد خەریكە 
پیر دەبم و بەجێ دەمێنم، بۆیە ناچار بڕیارم دا كە دەبێ گۆرانی 
بڵێم و تا چوار گۆرانیم وت، تووش������ی دەیان ئاستەنگ و گرفت 

بوومەتەوە.
• ئەی لە ئامێرە موزیكییەكان چ شارەزاییەكت هەیە؟

- نەخێر، بەو ش������ێوەیە نییە كە شایەنی باسكردن بێت، لە نۆتەدا 
تا راددەیەك باش������م و بە وتەی ئەو موزیسیانانەی كارم لەگەڵدا 
كردوون، كەسیان نەبینیوە لە تەمەنی مندا ئاوا زوو فێرە نۆتەی 

موزیك بێت.
* س������روود و گۆرانییەكانی هەورامی لە باش������وور و رۆژئاوای 

كوردستان چ جیاوازییەكیان هەیە؟
-زۆربەی س������روودەكان حزبە سیاسییەكان دایانناوە و بە دیدگای 
خۆیانەوە كارەكەیان كردووە و بە ئاشكرا رەنگی داوەتەوە، ئەگینا 
لە مەسەلەی زمان و هونەردا هیچ جیاوازییەكیان نییە. من خۆم 
كە هەورامیم بە س������ۆرانیش گۆرانیم وتووە، بەڵام لەبەر ئەوەی 
ئافرەتی گۆرانیبێژی هەورامی كەمە، بۆیە هەورامییەكان داوام 
لێدەكەن تەنیا بە هەورامی گۆرانی بڵێم، هەروەها هەست دەكەم 

قوڕگی من زیاتر بۆ گۆرانیی هەورامی باشترە لە سۆرانی.
* بۆچی كچان������ی هەورامی ژمارەی������ان زۆر كەمە لە بواری 

هونەریدا؟
- ئەوەی راستی بێت، زۆر كچی دەنگخۆش لە هەوراماندا هەن، 
بەڵام بە هۆكاری كۆمەڵایەت������ی و كەمیی ناوەندی ئەكادیمیا 
ل������ە دەڤەرەك������ە وایكردووە، ك������چ لە دەڤ������ەری هەورامان كەمتر 

دەربكەوێت، بەڵام خۆش������بەختانە ناوبەناو هەنگاو و هەوڵ 
هەیە بۆ پڕكردنەوەی ئەو بۆش������اییە هونەرییە لە دەنگی 
ژناندا، من لێ������رەوە داوا لەو كچە هەورامییانە دەكەم كە 
دەنگیان خۆشە، با بێنە نێو بواری هونەری و هەمیشە 

خۆیان بە دابونەریتەوە نەبەستنەوە.
* سەرەڕای دواكەوتنت لە كاری هونەری، پێتوایە 

بتوان������ی جێپەنجەی خۆت لەنێو هونەری كوردیدا 
بكەیتەوە؟

- من لە ماوەی دوو س������اڵدا هەشت گۆرانیم 
وتووە و ب������ە كلیپ تۆمارم كردووە، ئەمە بۆ 
هەر هونەرمەندێكی دیكە كارێكی ئاس������ان 
نیی������ە. بەردەوامي������ش دەبم و دەس������تی لێ 
هەڵناگ������رم. تاكە گرفت ئەگەر بێتە س������ەر 
رێگام و ببێتە ئاس������تەنگ لە بەردەمم، تەنیا 

نەبوونی پارەیە ب������ۆ بەردەوامبوون، چونكە من 
ئاواتم زۆرە و یەكێك لەو ئاواتانە ئەوەیە كە بێمەوە لە 

كوردستان بژیم بۆ ئەوەی نزیك بم لە وڵاتەكەم 
و لە هونەرمەن������دان. هەروەها تەنیا لە 

تۆماركردن������ی چەن������د خولەكێكی 
گۆرانی پێویس������تی بە 1500 تا 
2000 دۆلار هەی������ە، زۆر ح������ەزم 
كردووە گۆرانی )سیاچەمانە( لە 
كەنەدا بڵێم، بەڵام كەسێك نەبووە 
تەنانەت وێنەش������م بۆ بگرێت، 
ئەمانەش هەموویان بەربەستن 
لەسەر رێگام، بۆیە هیوادارم 
بڕەخسێ  بۆ  دەرفەتەم  ئەو 
بگەڕێمەوە  یەكجاری  بە 
ب������ۆ كوردس������تان، وەكو 
دیكە  هونەرمەندان������ی 
ه������اوكاری بكرێم بۆ 
ئ������ەوەی درێ������ژە بە 
كاری هونەری خۆم 

بدەم.

